
  02. Allaffeqarfimmiit oqaasiinnartigut paasissutissiissutit 

Imm. 2.1 Allaffeqarfimmiit oqaasiinnartigut paasissutissiissutit 

 

Pisortaanerup qulequttat allaqqasut pillugit oqaasiinnartigut ilisimatitsissuteqarpoq.  

 

• Børns Vilkårip pikkorissaassutaa Taseralimmi ingerlanneqaqqammertoq. Maniitsumi 

Familiehusip aqqissuugaa.  

• Atorfinittut nutaat, Qupanuk, Angerlarsimaffimmi ikiortini, Ilaqutariit kiffartuussiviani, Inuit 

Innarsluutillit aammalu Utoqqaat immikkoortortaani aqutsisoq nutaaq, inunnik isumaginnittoq 

nutaaq Meeqqani ilaqutariinnullu immikkoortortaani.  

• Avataanit sulisussanik sulilersissinissamut sulinerup killinnera.  

• Atugarissaarnermut immikkoortortaqarfiup aqqissuussaaqqinnerani suliap killiffia. 

03. Aningaasaqarnermut tunngasut 

 

Imm. 3.1 Atugarissaarnermut immikkoortortamut 2024-mi kvartalit pingajussaannut 

aningaasaqarnikkut nalunaarusiaq 

 

 

Journalnr.  06.01.02 

 

 

Maleruagassatigut tunngavissaq 

Qeqqata Kommuniani karseqarnermut naatsorsuuserinermullu malittarisassat. Qeqqata 

Kommunianut aningaasaqarneq pillugu nalunaarusiortarneq, missingersuusiortarneq 

malinnaatitsisarnissarlu pillugit ilitsersuut. 

 

Pissutsit atuuttut 

Kvartalit pingajussaata naaneranni Atugarissaarnermut immikoortortaq piffissamut 2024-mi 

jaanuaarimiit septembarip tungaanut 101,1 procentimik aningaasanngorlugu 3.195.726 koruuninik 

atuivallaarfiunikuuvoq.  

 

Sisimiut 

Sisimiut 2024-mi kvartalit pingajussaannut 101,2 procentimik aningaasanngorlugu 1.887.591 

koruuninik atuiffiulluni atuivallaarfiuvoq. Atuivallaarneq annertunerusumik SIS Meeqqanut 

Ilaqutariinnullu immikkoortortami, SIS Pisoq-mi kiisalu annikinnerusumik SIS Utoqqaat 

angerlarsimaffianni inissisimavoq aammalu innuttaasut ullloq unnuarlu paaqqinnittarfinni 

inissinneqartut amerlinerannik kiisalu missingersuutit avataanni akissarsianut aningaasartuutinik 

peqquteqarpoq. 

 

Maniitsoq 

2024-mi kvartalit pingajussaata naanerani Maniitsoq 101,5 procentinik aningaasanngorlugu 1.8 

mio. koruuninik atuivallaarfiuvoq, taamaalilluni ukiumut tamarmiusumut atuivallaarnissatut 

naatsorsuutigisaq ikinnerpaamik 2,5 mio. koruuniussaaq. Atuivallaarneq innarluutilinnut 

najugaqarfinni angerlarsimaffinnilu ikiorteqarfik ilanngullugit innarluutilinnut immikkoortortami 

inissisimaneruvoq. Tamanna ilaatigut innarluutilinnut immikkoortortamiit juunimi aningaasanik 

(katillugit 10,7 mio. koruuninik) nuutsinermik aammalu inuit inersimasut piginnaasaminnik 

malunnaatilimmik annaasaqarnerat pissutigalugu tapersersorneqarnissamut pisariaqartitsisut 

annertusiartornerat ilutigalugu suliassat sukkasuumik annertusiartornerannik peqquteqarpoq.  

Eqitsit 1: Siunertanut Qaffasissuseq 3-mi ingerlatsinermi atuineq 

 
 

Eqitsit 2: Immikkoortuni akissarsianut atuineq  

 
 

Atugarissaarnermut immikkoortortaq piffissami 1.1-30.9.2024 akissarsianut atuiffimmi 3.038.381 

koruuninik, procentinngorlugu 102,7 procentinik atuivallaarfiuvoq. 

 

Sisimiut 

Piffissamut 1.040.913 koruuninik procentinngorlugu 101,7 procentiulluni atuivallaartoqarpoq. 

 

551030202 SIS Utoqqaat angerlarsimaffiat: 628.230 koruuninik atuinermut procentinngorlugu 

103,3 procentiulluni atuivallaartoqarpoq. 2024-mi aggustimit sanilliullugu paarlatsinut 

avataaneersunut aningaasartuutit 114.570 koruuninik annikillinikuullutik 2024-mi septembarimi 

ammut ingerlapput. Tamanna sulinngittarnerup apparsarneqarnissaanut tassungalu ilanngullugu 

avataanit paarlatsinik atuinerup anguniagaqartumik suliniuteqarnermik kiisalu suliassanik 

pilersaarusiorluaqqissaartarnermik peqquteqarpoq. Aammattaaq qaammammusiani kingumoortuni 

appariartortoqartoq takuneqarsinnaavoq, kisianni taanna ilaatigut utoqqaat angerlarsimaffianni 

aqutsisuusimasup 2024-mi aggustip naanerani suliunnaarneranik peqquteqarpoq. 2024-mi oktobarip 

aallaqqaataanni utoqqaat angerlarsimaffianni aqutsisumik nutaamik atorfinitsitsisoqarpoq. 2024-mi 

aggustimi atuinermut procenti 105,1 procentimi inissisimavoq, taamaalilluni ukioq manna 

missingersuutit malitsinneqarnissaat pillugu neriulluarnissamut tunngavissaqarpoq. 

 

551040202 - SIS Najugaqaqatigiiffik Pisoq: 1.616.450 koruuninik atuinermut procentinngorlugu 

110,3 procentiulluni atuivallaartoqarpoq. 2024-mi aggustip naanerani atuinermut procenti 

sanilliullugu 112,1 procentiuvoq, taamaalilluni appariaateqartoqalaarpoq. Qaammammusiani, 

akunnermusiallit sulineruneranni paarlatsinilu avataaneersuni atuivallaartoqarpoq. Sulisunik 

paarinniinnarnissamut peqataammat akunnermusialinnut sulinerunermut akisarsianik 

tunniussisarnerup suli qaffasissumiinnissaa aqutsisup naatsorsuutigivaa. Innuttaasunik matchgruppe 

1-imiittunik sulilersitsisinnaaneq pillugu suleqatigiinnermik pilersitsisoqarnissaanut aqutsisoq 

Majoriamut attaveqarnikuuvoq. Pisoq ilaanneeriarluni najugaqartunik unammillernartitaqartarpoq, 

tamannalu suleqataasuni annertuumik sunniuteqarsinnaasarpoq. Aqutsisoq holdlederillu ukioq 

manna inatsisitigut pisussaaffiusumik sulinermi avatangiisit pillugit pikkorissarnermut 

peqataanikuupput aammalu sulinermik avatangiisinik pitsaasunik toqqissimanartunillu 

pilersitsinissamik ukkataqarnikuullutik. 

 

551040100 - SIS Innarluutilinnut immikkoortortaq: 281.867 koruuninik atuinermut 

procentinngorlugu 105,3 procentiulluni atuivallaartoqarpoq. Tapersersortinut missingesuutit sooq 

malitsinneqannginnersut immikkoortortap misissortussaavaa. 

 

Maniitsoq 

552010000 - MAN Ilaqutariinneq Stab: 347.718 koruuninik atuivallaarneq immikkoortortamiit 0,5 

mio. koruuninik nuutsinermik kiisalu (aggeqquneqarnermut atatillugu qaanngiuttoornermik 

ikiueqqaarnerni suliani peqataanerit ilanngullugit) aningaasartuutit allannguuteqannginnerinik 

peqquteqarneruvoq. 

 

552020201 - MAN Ilaqutariinnik Inerisaavik: Ilaqutariinnik inerisaavimmut 0,9 mio. 

koruuningajalluinnarnik nuutsinerup kingorna Ilaqutariinik inerisaavimmi akissarsianut atuiffimmi 

atuivallaartoqarunnaarpoq. 

 

552020202 - MAN Angerlarsimaffeqanngitsunut unnuisarfik: Maniitsumi 

angerlarsimaffeqanngitsunut unnuisarfimmut 0,3 mio. koruuninik nuutsisoqarnerata kingorna, 

angerlarsimaffeqanngitsunut unnuisarfimmi akissarsianut atuiffimmi atuivallaartoqarunnaarpoq. 

Angerlarsimaffeqanngitsunut unnuisarfimmi sulisoqartitsiniarnermik suli 

unammillernartitsisoqarpoq. 

 

552030201 - MAN Angerlarsimaffimmi ikiorteqarneq: 19,2 procentinik atuivallaarneq inuttut 

paaqqutarineqarnissamut annertuumik pisariaqartitsisoqaleriartorneranik aamma ulloq unnuarlu 

angerlarsimaffimmi ikiorteqartitsinermik attuumassuteqartumik peqquteqarpoq. Immikkoortumi 

2024-mi 1,1 mio. koruuninik atuivallaartoqassasoq naatsorsuutigineqarpoq. 

 

552030202 - MAN Utoqqaat illuat: Immikkoortortamut 2,8 mio. koruuningajalluinnarnik 

nuutsisoqarnerata kingorna utoqqaat angerlarsimaffianni akissarsianut atuiffimmi 

atuivallaartoqarunnaarpoq. Taamaattorli utoqqaat angerlarsimaffianni sulisoqarniarnermik 

annertuumik unammillernartitsisoqarpoq, tassani ilaatigut sulisut atorfillit 13-it amigaataallutik, 

napparsimallunilu sulinngitsoortoqartarnera annertulaarmat qaangiuttoorluni sulisoqarnissaa 

annertusarpoq. 

 

552040301 - MAN Najugaqaqatigiiffik "Najugaqaqatigiiffiit" Atuivallaarneq 32,2 procentimut 

qaffannikuuvoq, sulili ingammik innuttaasunut eqarsartaatsikkut ajornakusoortitsinermik 

suussusersineqarsimasunut aammalu innuttaasunut timikkut annertuumik paaqqutarineqarnissamik 

pisariaqartitsisunut suli annertuumik tapersersorteqartitsinissamut pisariaqartitsisoqarpoq. 

Ilutigitillugu sulisunik sulilersitsinissamik paarinniinnarnissamillu ingerlaavartumik annertuumik 

unammillernartoqarpoq. 

 

Eqitsit 3: Aningaasaliissutinik nakkutilliineq: Piffissamut 01.01.2024-mit 30.09.2024 tungaanut 

Atugarissaarnermut immikkoortortamut ingerlatsinermut akissarsianullu takussutissiaq 

 
 

Atugarissaarnermut immikkoortortaq piffissamut 1.1.-30.9.2024-mut 3.195.726 koruuninik 

atuinermut procentinngorlugu 101,1 procentmik atuivallaarfiuvoq. 

 

Sisimiut 

Piffissamut 1.887.591 koruuninik atuinermut procentinngorlugu 101,2 procentimik 

atuivallaarfiuvoq, tamannalu immikkoortuni SIS Meeqqanut Ilaqutariinnullu (ingerlatsineq), SIS 

Utoqqaat angerlarsimafffiat (akissarsiat) aamma SIS Pisoq (akissarsiat) atuivallaarnermik 

peqquteqarneruvoq. 

 

552010000 MAN Familie Stab immikkoortortamut 248.000 koruuninik nuutsisoqarnerata kingorna 

atuivallaartoqanngilaq. 

 

 
 

Venteliste til døgninstitutioner 2 0

Familiepleje 30 49

Private familiepleje 13 0

Selvstyrets døgninstitutioner 5 9

Private døgninstitutioner 18 5

Hjemgivet 6 0

Akut anbringelser 2 12

Aflastning 0 4

Efterværn 2 0

I alt 78 79

BØRN- OG FAMILIE 3. KVARTAL 2024 SIS MAN

551020100 SIS Meeqqanut Ilaqutariinnullu immikkoortortaq piffissamut 2.939.598 koruuninik 

atuinermut procentinngorlugu 108,4 procentinik atuivallaarfiuvoq. Tamanna meeqqanik 

inuusuttunillu ulloq unnuarlu paaqqinnittarfinni inissinneqarnikuusunik akigititanut akiliutini 

atuivallaarnermik peqquteqarneruvoq. Kvartalit pingajussaanni ulloq unnuarlu paaqqinnittarfinni 

inuusuttut pingasut inissinneqarnikuupput marlullu angerlartinneqarnikuullutik. Inuusuttut marluk 

ulloq unnuarlu paaqqinnittarfinniittut 31/8-24-mi Maniitsumut nuutsinneqarnikuupput, 

taamaalilluni kvartalit pingajuanni amerliartorneq ataatsimik ikilinikuuvoq. Taakkunannga ulloq 

unnuarlu paaqqinnittarfinni inissinneqarsimasunut marlunnut kommunitut akiliisussaanerput pillugu 

nalorninartoqarpoq, angajoqqaatut oqartussaassusilik Nuummut uterluni nuunnikuummat inuit 

nalunaarsorsimaffianni najukkani allanngortinnagu. Taakku saniatigut inuusuttunut tallimanut ulloq 

unnuarlu paaqqinnittarfinni inissinneqarnikuusunut akiliisussaatitaaneq pillugu Kommune 

Kujallermik suli akilinngisaqarpoq.  

 

552020100 MAN Meeqqanut ilaqutariinnullu immikkoortortaq juunimi immikkoortortamut 

katillugit 10,8 mio. koruuninik missingersuutini aningaasaliissutaasuniit nuutsisoqarnerata kingorna 

atuivallaartoqanngilaq. Immikkoortoq 92,1 procentimik atuinermut procenteqarpoq. 

 

 
 

551020201 SIS Ilaqutariinnik kiffartuussvik 1.019.674 koruuninik atuinermi procentinngorlugu 

76,6 procentinik atuinikinneruffiuvoq. Ilaqutariinnik kiffartuussivik ukioq tamaat atorfinnik 

inuttaqanngitsunik peqarnikuuvoq, tamannalu atuinikinnerunermut peqqutaasut annerit ilagivaat. 

Aammattaaq Ilaqutariinnik kiffartuussivik piffissami 2024-mi maajimiit aggusti ilanngullugu 

aqutsisoqarnikuunngilaq, taamaattumik piffissami tassani suliat qaffasissusaat appasinnikuuvoq. 

1.9.2024 aallarnerfigalugu aqutsisoq nutaaq sulilernikuuvoq. Pineqartup ingerlaavartumik 

aqutsinissaq qulakkeerniarlugu oqaloqatiginnittartutut atorfik pisortap tullersortaatut 

allanngortinneqarnissaa qinnutigineqassasoq kissaatigivaa. 

 

552020201 MAN Ilaqutariinnik inerisaavik juunimi immikkoortortamut 0,6 mio. 

koruuningajalluinnarnik missingersuutinit nuutsisoqarnerata kingorna atuivallaarfiunngilaq. 

Atuinermut procenti 98,1 procentimiippoq. 

 

 
 

551030100 SIS Utoqqalinersiat siusinaartumillu pensionisiat piffissamut 222.420 koruuninik 

atuinermut procentinngorlugu 100,7 procentinik annikitsumik atuivallaarfiuvoq. 

 

552030100 MAN Utoqqalinersiat siusinaartumillu pensionisiat juunimi immikkoortortamut 8,6 

mio. koruunit sinnerlugit missingersuutitigut aningaasaliissutaasunik nuutsisoqarnerata kingorna 

atuivallaarfiunngilaq. Atuinermut procenti 99,9 procentiuvoq, kisianni Majoriamit aammalu 

pensionsudvalgimit inaarutaasumik suliarineqartussaallutik utaqqisunik siusinaartumik 

pensioneqalernissaq pillugu qinnuteqaatit arlaliupput. 

 

Antal henviste 11 0

SIS MANFAMILIECENTER 3. KVARTAL 2024

Førtidspensionister 282 199

Alderspensionister 486 335

ÆLDRE OG FØRTIDSPENSION 3. KVARTAL 2024 SIS MAN

551030202 SIS Utoqqat anerlarsimaffiat Qupanuk piffissamut 691.189 koruuninik atuinermut 

procentinngorlugu 103 procentimik atuivallaarfiuvoq, tamannalu kvartalit aappaannut atuinermut 

105 procentimik takutitsinikuusumut sanillillugu pitsanngoriarfiuvoq. Aggustimi pisiniartarneq 

unitsineqarnikuuvoq tamannalu sunniukkiartulerpoq, taamaalilluni 30.9.2024-mi ingerlatsinermi 

atuiinermut procenti 101,7 procentimiilluni. Akissarsianut aningaasartuutit appariartortunik 

ataatsimoortikkaanni ineriartorneq sammivimmut eqqortumut ingerlavoq. 

 

552030202 MAN Utoqqaat illuat Neriusaaq juunimi immikkoortortamut 9 mio. 

koruuningajalluinnarnik missingersuutinut aningaasaliissutaasuniit nuutsisoqarnerata kingorna 

atuivallaartoqanngilaq. Atuinermut procenti 93,1 procentimiippoq. Taamaattorli utoqqaat illuanni 

suli sulisunik amigaateqartoqarpoq tassungalu atatillugu paarlatsinik amigaateqarneq pissutaalluni 

sulisut atorfillit qaanngiuttoornerannut aningaasartuutit qaffasinnerupput. Taakku saniatigut 

utoqqaat illuaata pequtillu qanoq issusaat pissutigalugu aserfallatsaaliinermut iluarsartuussinernullu 

aningaasartuuteqartoqangaatsiarpoq. 

 

 
 

551040100 SIS Inunnut innarluutilinnut immikkoortoq piffissamut 226.494 koruuninik atuinermut 

procentinngorlugu 99,1 procentinik atuinikinneruffiuvoq. 

 

551040202 SIS Najugaqaqatigiiffik Pisoq piffisamut 1.176.069 koruuninik atuinermut 

procentinngorlugu 106,9 procentimik atuivallaarfiuvoq aammalu kvartalit aappaanniit 105 

procentiunikuusumit qaffasinnerulluni. Atuivallaarneq akissarsiani atuivallaarnermik 

peqquteqarpoq, takuuk eqitsit 2 ataani oqaaseqaatit . Ingerlatsinermi piffissamut atuinermut procenti 

68,8 procentiuvoq aningaasanngorlugu 440.381 koruuninik atuinikinnerulaarfiulluni. Tassani 

aamma aasaq pisiniartarneq unitsinneqarnikuulluni. 

 

552040100 MAN Inunnut innarluutilinnut immikkoortortaq juunimi immikkoortortamit 10,7 mio. 

koruuningajalluinarnik missingersuutinut aningaasaliissutaasuniit nuutsisoqarnerata kingorna 19,0 

procentimik atuivallaarfiuvoq. Atuivallaarnerup ingerlaannarnera ilaatigut isertitassatut atuiffimmi  

 

122150200 (kommunip paaqqinnittarfiutaani akigititanut akiliutit) aningaasaliissutinik, 

aallaqqaammut atuiffik taanna noolinngortinneqarnissaanik aammalu naatsorsuutigisamik -1,8 mio. 

koruuninik isertitaqarnissamut pilersitsoqannginnissaanik siunertaqartoqarnikuummat. 

 

552040301 MAN Najugaqaqatigiiffik "Najugaqaqatigiiffiit" 25,7 procentimik atuivallaarfiuvoq 

aammalu napparsimmavimmi paaqqutarineqarlutik uninngatinneqartut amerlassusaasa 

appartinneqarnissaannut tapersersorteqarnermik annertusaasoqarneranik peqquteqartumik ukiup 

sinneranut 2 mio. koruunit sinnerlugit atuivallaartoqarnissaanik naatsorsuuteqartoqarluni. 

Ilutigitillugu sulisunik sulilersitsinissamik paarinniinnarnissamillu ingerlaavartumik annertuumik 

unammillernartoqarpoq. 

Selvhjulpne 21 4 4

Har behov for døgnpleje 17 38 0

Borger med handicap (psy+fys) 8 6 1

Demente 15 13 1

I aflastning 1 1 0

Antal på venteliste til plejehjem 7 17 0

SIS MAN KangaamiutPLEJEHJEM 3. KVARTAL 2024

Borgere på Voksne Børn Voksne Børn

Døgninstitutioner i DK 6 0 7 0

Døgninstitutioner i GL 7 5 8 1

HANDICAPOMRÅDET 3. KVARTAL 2024 SIS MAN

551020202 SIS Angerlarsimaffeqanngitsut unnuisarfiat 100,3 procentinik atuinermi procenteqarluni 

aammalu 4.045 koruuninik atuinikinnerulaarluni missingersuutini malitsippai. 

 

552020202 MAN Angerlarsimaffeqanngitsut unnuisarfiat juunimi immikkoortortamut 0,5 mio. 

koruuningajalluinnarnik missingersuutinut aningaasaliissutaasuniit nuutsioqarnerata kingorna 

atuivallaartoqanngilaq. Unnuisartut amerlassusaat suli qaffasingaatsiartumiippoq aammalu sulisunik 

sulilersitsinissamik paarinniinnarnissamillu unammillernartitsisoqarpoq. 

 

 
 

551020203 SIS Inuusuttunut piareersarnermi inissiaq Sisimiuni atorneqarneq ajorpoq aammalu 

missingersuuteqarani atuiffiunaniluunniit. 

 

552020203 MAN Maniitsumi inuusuttunut najugaqatigiiffinni inissat pingasut sisamat 2024-mi 

septembarimi atorneqanngillat aammalu nuttarneq pissutigalugu siunissap qaninnerusup iluani 

inissanik atorneqanngitsunik suli peqarnissaa naatsorsuutigineqarpoq. 0,3 mio. koruuninik 

annikinnerusumik atuisoqarnissaa naatsorsuutigineqarpoq. 

 

 
 

551030201 SIS Angerlarsimaffimmi ikiorteqartitsineq 97,2 procentinik atuinermi procenteqarluni 

missingersuutiminik malitsitsivoq. 

 

552030201 MAN Angerlarsimaffimmi ikiorteqartitsineq 17,4 procentinik atuivallaarfiuvoq 

aammalu juunimi immikkoortortamiit 0,2 mio. koruuninik nuutsisoqarnerata kingorna ukiup 

sinneranut 1,0 mio. koruuningajalluinnarnik atuivallaartoqarnissaa naatsorsuutigineqarpoq. 

Atuivallaarneq utoqqaat illuanni inissamik utaqqisuusunut utoqqanut inuttut paaqutarinninnermut 

aningaasaliissuteqaqqittoqarneranik peqquteqarpoq. Taamaaliornikkut peqqinissaqarfimmi 

paaqqutarinnilluni uninngatitsinerit amerlassussaasa ikilineqarnissaat misilinneqarpoq. Ilutigitillugu 

immikkoortumi sulisunik sulilersitsinissamik paarinniinnarnissamillu ingerlaavartumik annertuumik 

unammillernartoqarpoq. 

 

 
 

551050000 SIS Ikiorsiisarnermut immikkoortortaq atuinermut procentmik 87,8 procentimik 

aningaasanngorlugu 617.071 koruuninik atuiffiulluni atuikinneruffiulluni piffissamut 

missingersuutiminik malitsitsivoq, tamannalu pisortanik ikiorsiissutinik pisartagaqartut 

ikilinerannik siusinaartumillu pensionisiaqalernikuunerinik peqquteqarpoq. 

 

552050000 MAN Ikiorsiisarnermut immikkoortortaq 14,3 procentinik atuivallaarfiuvoq aammalu 

juunimi immikkoortortamiit 0,9 mio. koruuninik nuutsisoqarnerata kingorna ukiup sinneranut 0,6 

mio. koruunik atuivallaartoqarnissaa naatsorsuutigineqarpoq. Inatsisartut inatsisaata nutaap 

SIS MAN SIS MAN SIS MAN SIS MAN SIS MAN SIS MAN SIS MAN SIS MAN SIS MAN

Arnat / Kvinder 30 45 16 20 13 22 28 24 24 33 7 21 8 21 8 7 1 37

Angutit / Mænd 63 173 35 138 65 154 73 139 80 129 69 97 45 96 29 63 62 86

Katillugit / I alt 93 218 51 158 78 176 101 163 104 162 76 118 53 117 37 70 63 123

HERBERG 3. KVARTAL 

2024

JUL AUG SEPJAN FEB MAR APR MAJ JUN

SIS MAN

Antal beboere 0 3

UDSLUSNINGSBOLIG / BOENHED FOR UNGE 3. KVARTAL 2024

Antal modtagere  m.bygder 417 86

HJEMMEHJÆLP 3. KVARTAL 2024 SIS MAN

Antal modtagere 47 56

BISTANDSOMRÅDET OFFENTLIG HJÆLP K-3 2024 SIS MAN



Atugarissaarnermut Ataatsimiititaliap oktoberip 14-ani 2024-imi ileqquusumik ataatsimiinnera 

09/2024 – Imaqarnilaq  

 

 

 11 

atuutilersinneqarneratali kingorna annertussusileriikkamik ikiorsiissitinut (atuiffik 113100100) 

aningaasartuutit qaffariaateqarnikuuupput aamma pisariaqartitsineq malillugu ikiorsiissutinut 

(atuiffik 113100300) aningaasartuutit appariaateqarnikuullutik.  

 

Innersuussut 

Atugarissaarnermut Immikkoortortap Atugarissaarnermut ataatsimiititaliamut innersuussutigaa: 

 

1. 2024-mi januaarimiit septembari ilanngullugu aningaasaqarnikkut nalunaarusiaq 

tusaatissatut tiguneqassasoq 

2. suliaq Aningaasaqarnermut ataatsimiititaliami paasissutissanngorlugu 

ingerlateqqinneqasassoq 

 

Aalajangiineq 

Tusaatissatut tiguneqarpoq suliarlu Aningaasaqarnermut ataatsimiititaliami paasissutissanngorlugu 

ingerlateqqinneqassaaq.  

 

Ilanngussaq 

Soqanngilaq.  

04. Suliassat naliginnaasut 

Soqanngilaq.  

05. Sulisoqarnermut tunngasut 

Soqanngilaq.  

06. Paasissutissiissutit 

 

Imm. 6.1 Siulittaasup aalajangiinera pillugu paasissutissiissut. Utoqqaat Sisimiuniit 

Spaniamut 2024-mi ukiakkut angalanissaasa akuersissutigineqarnissaannut 

qinnuteqaat. Sisimiut.  

 

Journalnr.  43.01.10 

 

 

Tunliaqutaq 

Utoqqaat Sisimiuniit Spaniamut piffissami oktobarip 18-ianniit oktobarip 29.-annut 2024 

angalanissaat akuersissutigisassanngorlugu nassiunneqarpoq. 

 

Maleruagassatigut tunngavigisaq 

Ilaqutariinnermut Isumaginninnermullu Ataatsimiititaliap apriilip 17.-anni 2019-imi ileqquusumik 

ataatsimiinneranni aalajangigaq.  

2024-imut missingersuutinut kiisalu ukiunut missiliuuteqarfiusunut tunngatillugu 

Kommunalbestyrelsip aalajangiinera. 

 

Pissutsit atuuttut 

Sisimiuni Utoqqarnut Siusinaartumillu pensioinisialinnut immikkoortortami sulisunik 

amigaateqarneq pissutaalluni utoqqaat Sisimiuniit angalanissaat pillugu pilersaarusiorneq 

kingusissukkut suliarineqarpoq. Angalanissaq qanittuararsuummat angalatitseqatigiiffinniit 

neqeroorutit Københavnimilu unnuinissamut inniminniinissat suli inissinneqanngillat, taamaattumik 

aningaasartuutaasussatut naatsorsuutigisat katillugit maannakkut saqqummiunneqarsinnaanngillat. 

Angalatitseqatigiinniit neqeroorutit apeqqutaatillugit angalanissamut piffissaritinneqartoq 

allanngorteratarneqarsinnaavoq. Qinnuteqartut 31-upput, taakkunanngalu utoqqaat 14-it tunngaviit 

aallaavigalugit angalasussatut toqqarneqarput. Angallassisussat marluussasut pilersaarutaavoq, 

siulleq SIS Angerlarsimaffimmi ikiorteqarfimmiit aappaalu allaffeqarfimmiit. 

 

Atuilluartuunissakkut kingunerisinnaasai 

Utoqqaat angalasarnerat peqataasunut inuulluataarutaasartoq ataatsimoorfiulluartartorlu 

paasinarsivoq. 

 

Aningaasaqarnikkut allaffissornikkullu kingunerisinnaasai 

2024-mi utoqqaat angalanissaannut missingersuutit akuersissutigineqartut 194.000,00 

koruuniupput. Angalasut namminneerlutik akiliutigisassaat 7.000,00-8.000,00 koruunit 

missaanniissasoq naatsorsuutigineqarpoq. Aningaasartuutit tamarmik takuneqarsinnaalerpata 

aningaasartai qasserpiaasut naatsorsorneqassapput. Angalaqataasussat piffisami aalajangersimasumi 

naafferartumik akilersuinissaminnut neqeroorfigineqarsimapput. Missingersuutitut 

akuersissutigineqartut saniatigut atuisoqarnerusoqarnissaa naatsorsuutigineqanngilaq. 

Allaffeqarfiup naliliinera 

Allaffeqarfimmiit naliliineq naapertorlugu Utoqqaat angalasarnerat angalaqataasunut 

seqinnisaarnikkut, kiattumiinnermikkut ataatsimullu sammisaqarnermikkut 

inuulluataarutaasarlunilu ataatsimoorfiulluartarpoq. 

 

Innersuussut 

Sisimiuni Atugarissaarnermut Immikkoortortap Atugarissaarnermut Ataatsimiititaliap 

siulittaasuanut akuersissutigeqqullugu innersuussutigivaa: 

 

1. Utoqqaat Sisimiuniit Spaniamut piffissap oktobarip 18.-ianniit oktobarip 29.-annut 2024 

angalanissaat (angalatitseqatigiiffinniit neqeroorutit apeqqutaallutik ulluisa 

allanngortinnissaannut periarfissaqartillugu) angalanissaat akuersissutigineqassasoq 

2. Utoqqaat angalaneranni aningaasartuutit matussusernissaannut konto una atorneqassasoq 

551030100-0503015400-122160100-010580 

 

Siulittaasup aalajangiinera 

Innersuussut ulloq 07.10.2024 ataatsimiititaliap siulittaasuatanit akuersissutigineqarpoq. 

 

Atugarissaarnermut Ataatsimiititaliap suliareqqiinera 

Innersuussut 

Siulittaasup ulloq 07.10.2024 akuersissutaa tusaatissatut tiguneqassasoq. 

 

Aalajangiineq 

Tusaatissatut tiguneqarpoq.  

 

Ilanngussaq 

1. Utoqqaat angalaneranniit tunngaviit 17.04.2019-imeersut 

08. Tamalaat 

 

Imm. 8.1 Tamalaat 

Soqanngilaq.  

 


